
IVERKSETJING AV FELLINGSLØYVE PÅ SKADEGJERANDE ULV
I DELAR AV LUSTER OG ÅRDAL KOMMUNAR

Vi viser til søknad om fellingsløyve per telefaks motteke om ettermiddagen måndag
6.08.01 frå Sørsida, Fortun, Skjolden og Offerdal sankelag, til telefonkontakt og til munt-
leg tilsegn om fellingsløyve måndag 6.08.01 kl. 1800.

I følgje søknaden er to sauer drepne/avliva og to skada etter angrep av ulv, medan ein vak-
sen sau og fem lam er sakna i same området. Ein saueeigar kom søndag 5.08.01 over og
jaga bort ein ulv som hadde gått til åtak på ein vaksen sau. Også andre personar observerte
ulven denne dagen. Alt tyder på at det er snakk om ein einsleg, streifande ulv. Det er mykje
sau på beite og stort potensiale for ytterlegare skade i området.

Søknaden er handsama med heimel i Forskrift om forvaltning av bjørn, jerv, ulv og gaupe,
fastsett ved kgl. res. av 30. juni 2000, og brev 30.05.01 frå Direktoratet for Naturforvalt-
ning om betinga fellingsløyve på store rovdyr. Etter forskrifta kan Direktoratet for natur-
forvaltning gje fellingsløyve på ulv, og fastsetje nærare vilkår for eit fellingsløyve. I brevet
av 30.05.01 frå Direktoratet (vedlagt) er mynde til å setje i verk slikt fellingsløyve delegert
til fylkesmennene, innanfor ei ramme på 3 dyr i 2001.

Direktoratet for naturforvaltning presiserer at bruken av betinga fellingsløyve ikkje er ei
generell opning for felling av rovvilt straks skade oppstår. Eventuell avgjerd om å iverk-
setje felling skal byggje på ei heilskapsvurdering av skadeomfang i forhold til behovet for
vern av rovviltet, sett ut frå prinsippet om differensiert forvaltning (jf § 1). Ved dette
skjønnet skal det særleg takast omsyn til storleik og samansetjing av vedkomande rovvilt-
bestand, området si betydning som beitemark, skadeomfanget og utvikling og potensiale
for framtidige skadar (jf § 3). I tillegg, og særleg innanfor fastsette kjerneområde eller sær-
skilte forvaltningssoner for rovvilt, skal det leggjast vekt på om det i staden kan gjennom-
førast førebyggjande tiltak for å avgrense skadane (§ 2). Fellingsløyvet skal rettast mot det
skadegjerande individet og løyvet må vere avgrensa til eit bestemt område, tidsrom og tal
dyr.

Fylkesmannen si vurdering
Fylkesmannen kan vanskeleg sjå at det i dette tungt tilgjengelege fjellområdet er realistiske
alternativ for å hindre ytterlegare skade. Så langt er det konstatert at ulv har drepe eller
skada fire dyr, medan fleire lam er sakna. Det beitar mykje sau i området, og potensialet
for ytterlegare skade er såleis stort. Ulven, som etter alt å døme er eit einsleg streifdyr,

opptrer her langt utanfor utpeikte forvaltingssoner for ulv på Austlandet. Stortinget har
vedteke at det ikkje skal etablerast ulv i dei sauetette områda på Vestlandet.

Med heimel i forskrifta § 3 iverkset fylkesmannen ut frå dette fellingsløyve på ein (1)
ulv.

I tillegg til vilkåra i DN sitt brev av 30.05.01, set fylkesmannen følgjande vilkår for løyvet:

1. Kommunen oppnemner jaktlag og ansvarleg jaktleiar for fellingsforsøket.

2. Fellingsområdet er avgrensa slik: Halvøya mellom Årdalsfjorden og Lustrafjorden,
avgrensa av rv 55 Skjolden-Sognefjellet og fylkesgrensa mot Oppland i nord, og av
Vetle-Utladalen/Utladalen sørover mot Årdal i aust.

3. Fellingsløyvet gjeld frå måndag 6.08.01 kl 1800 til tysdag 14.08.01 kl 2000.

4. Fellingsløyvet gjeld ikkje for ulv som er radiomerka.

5. Det skal berre nyttast våpen og ammunisjon som tilfredsstiller krava til jakt på elg,
hjort, villsvin og villrein, jf § 2.2 i forskrift om våpen og ammunisjon (rundskriv
3/99).

6. Vi føreset at kommunen syter for at alle involverte i jakta så raskt som det er prak-
tisk mogeleg får kopi av dette brevet og DN sitt brev av 30.05.01.

Vi minner spesielt om meldeplikta ved felling og skadeskyting av dyr (pkt 4 og 5 i DN sitt
brev), og pkt 6 om ivaretaking av felt vilt.

Dette vedtaket kan påklagast etter reglane i forvaltningslova innan tre veker, jf vedlagde
skjema. Ei eventuell klage skal rettast til DN, men sendast via fylkesmannen.

Med helsing

Jofred Takle
fung. fylkesmiljøvernsjef

Hermund Mjelstad
rovviltkonsulent

Kopi
m/vedlegg:

Kopi:

Luster kommune, pb 124, 6866 Gaupne
Årdal kommune, pb 40, 6881 Årdalstangen
Fortun sankelag, 6877 Fortun
Skjolden sankelag v/Arne Rebni Øvreås, 6876 Skjolden
Offerdal sankelag v/Kåre Kastet, 6885 Årdalstangen
Lensmannen i Luster, 6868 Gaupne
Lensmannen i Årdal, 6881 Årdalstangen
Direktoratet for naturforvaltning
SNO v/Sverre Tveiten, 5784 Øvre Eidfjord
Rovviltkontaktane i fylket
Rovviltutvalet v/Kirsti T. Bell, 6978 Viksdalen
Fylkesmannen i Oppland
Fylkesmannen i Buskerud

Internt:

Fylkesmannen i Hordaland
Fylkesmannen i Møre og Romsdal
Sogn og Fjordane sau- og geitalslag v/Geir Ole Ervik, 6750 Stadtlandet
Distriktsveterinæren i Luster, 6868 Gaupne
Naturvernforbundet i Sogn og Fjordane, pb. 470, 6853 Sogndal
Dyrebeskyttelsen i Sogn og Fjordane, Hillegård 22, 6887 Lærdal
LØ, FMLA, NEY, OJF

Sakshandsamar: Seksjonsleiar Jofred Takle – tlf. 57 65 51 43
Rovviltkonsulent Hermund Mjelstad – tlf. 57 65 51 42


